
Sragdharapanchaka Stotram

స్రగ్ధరాపఞ్చకస్తోత్రమ్  

వన్దేఽహం  తత్త్వరూపం తతవితతభవం భవ్యహవ్యస్వభావం
బుద్ధానామాదిబుద్ధం   కృతవివిధహితం తేజసాం సన్నిధానమ్ ।
సమ్యక్సమ్బోధిమూర్తి త్రిగుణవిలసితం  పఞ్చజ్ఞానైకహేతుం 
నైరాకారం  నిరఞ్జం  గగనవదనిశం నిర్మలం చిత్తచైత్యమ్  ॥ ౧॥
జ్యోతీరూపే త్వదీయే వినిలయతపసా దానశీలక్షమాసు
వీర్యధ్యానాఖ్యప్రజ్ఞోదధికృతతరణో   మాణివృన్దే సుజాతౌ ।
బోధిం ప్రాప్తోఽస్మి  చాస్మిన్ సకలపూరవరే చాకనిష్ఠే మహిమ్ని
వన్దే త్వాం విశ్వరూపం స్ఫటికమణిరివోపాత్తనానాప్రభేదమ్  ॥౨॥
నానా వైధ్యం  సుపూజ్యోపకరణమనిశం ఢౌకితం సర్వలోకైః
కిం చాహం ఢౌకయిష్యే త్వదనునయమనాస్త్యక్తరాజ్యాదిద్రవ్యః   ।
జాతౌ జాతౌ చ జాతౌ కృతసుకృతచయం కాయవాఙ్మానసైస్తై  -
స్తత్సర్వం ఢౌకయిష్యే నిజతనుసహితం సఙ్గృహాణ  సుబుద్ధే ॥ ౩॥
ఏకం యుగ్మం తృతీయం యుగలయుగమథో పఞ్చమం షష్ఠసంజ్ఞం 
సప్తాష్టౌ వై నవాఖ్యం దశమమథ తథైకాదశం  ద్వాదశాఖ్యమ్ ।
త్రాయోదశ్యం  చతుర్దశ్యమథ  శరకమఠం చైకతః  సంప్రసూతం
ఆనన్త్యం స్వం తదైవం  జగదఖిలమభూత్ త్వాం నమే చైకరూపమ్  ॥ ౪॥
ఏకో వైరోచనాఖ్యస్తదపరజినో  బుద్ధ అక్షోభ్యసంజ్ఞః
రత్నాద్యః సమ్భవోఽసౌ త్రితయ  అమృతరుక్సంజ్ఞకస్తుర్యసఙ్ఖ్యః   ।
పఞ్చాఖ్యోఽమోఘసిద్ధిస్తదను   చ జగతి ఖ్యాతసఙ్ఖ్యాద్యసఙ్ఖ్యా 
దేవా దైత్యాశ్చ  మర్త్యా భవదవయవజాః సర్వదాఽహం నతోఽస్మి ॥ ౫॥
ఇతి శ్రీశాక్యసింహబుద్ధకృతం   స్రగ్ధరాపఞ్చకం   సమ్పూర్ణమ్  ॥

